
Асоцијација на Дипломци на ИЛЕА од Македонија 

6 мај 2010 

 
 Говор на амбасадорот Филип Рикер 
 
Добра вечер и добродојдовте. Денес сме овде во чест на Македонските Дипломци на 
Меѓународната Полициска Академија. Среќен сум што гледам така голем број полициски 
офицери и цариници што се сеуште во активна служба, посветени на својата значајна 
улога во спроведувањето на законот. Ве поздравувам и на секој од вас посебно му 
честитам на основањето на првата Асоцијација на Дипломци од регионот на  ИЛЕА 
Будимпешта.  

 Македонија е земја партнер на ИЛЕА  од 1996 година и досега испратила свои 14 
делегации во ИЛЕА Будимпешта. Соединетите Американски Држави досега вложија 
повеќе од еден милион долари во поддршка на Македонското учество во програмите на 
ИЛЕА. Веруваме дека оваа соработка понатаму ќе  продолжи, како значајна алка од 
стратешкото партнерство меѓу нашите почитувани држави. 

Денес го изразуваме нашето почитување и го славиме успехот и важноста на обуката низ 
која минавте, водени од високо професионалниот инструкторски кадар во извонредните 
објекти на ИЛЕА Будимпешта. Но, од уште поголема важност се пријателствата и личните 
познанства што се развија меѓу учесниците од регионот. Свесни сме дека организираниот 
криминал како што е трговијата со луѓе едностанвно  не запира на границите. За ефикасно 
справување со криминалните закани со кои сме соочени во регионот, мораме да 
примениме пристап на меѓународна прекугранична соработка. ИЛЕА докажа дека е 
мошне ефикасна во обединување на регионалните организации за спроведување на 
законот во борбата против криминалот. Се надевам дека сите ќе останете во контакт со 
своите колеги - дипломци од ИЛЕА, како и со колегите од регионот со кои ја споделувавте 
обуката во ИЛЕА.    

 Има многу успешни приказни за офицерите кои дипломирале на ИЛЕА; оние кои се 
вратија во своите држави и ја унапредија својата професија и кариера. Еден таков пример 
е со нас денеска. Г-н Љупчо Тодоровски пристигна во ИЛЕА на 22 (дваесет и втората) 
сесија како тим лидер на Македонската делегација. Денес тој е овде со нас како Директор 
на полицијата. Директорот Тодоровски е одличен пример за тоа како дипломците на 
ИЛЕА континуирано напредуваат и успешно ја градат својата професија.            

 Пред утрешната прослава на денот на Македонската Полиција, би сакал да ги упатам 
своите пофалби на сите полициски офицери  кои се одзиваат на својата професија во 
служба на заштита на граѓаните на Македонија.  Ви посакувам многу успех во вашите 
професионални напори.  
 
 


